
ГАЗ ТУРБИНАЛЫ ЭЛЕКТР СТАНЦИЯСЫН ЖАҢҒЫРТУ АЯСЫНДА ТЕХНИКА- 

ЭКОНОМИКАЛЫҚ ТАЛДАУЛАР ЖҮРГІЗУ 

 

Аңдатпа. Энергетикада қазіргі уақытта ЖЭС ең көп таралған. Олардың үлесіне 

Жер шарында өндірілетін электр энергиясының шамамен 75% , ал Қазақстанда өндірілетін 

электр энергиясының шамамен 85% тиесілі. Энергия жүйесіндегі қуат тапшылығына 

байланысты, сонымен қатар отынды пайдалануда экологияға кері әсерін төмендету 

мақсатында еліміздің мұнай кен орындарында отынды пайдалану үшін мақалада мұнай 

кен орнында жұмыс істейтін қарапайым газ турбиналы электр станциясының (әрі қарай 

ГТЭС) энергия тиімділігін арттыру жолдары қарастырылған. Электр станцияларынының 

техника-экономикалық көрсеткіштері төмен, ұсынылып отырған тәсілдермен алмастыру – 

жылу энергетикасының техникалық дамуының маңызды бағыты болып саналады. 

Тиімділікті арттырудың екі сұлбасын қарастырамыз: біріншісі – технологиялық 

қажеттіліктерге бу шығару үшін кәдеге жарату қазандығын пайдалану, ал екіншісі - кәдеге 

жарату қазандығы мен бу турбинасын пайдалану арқылы электр энергиясын өндіру. 

Жұмыс жасап тұрған ГТЭС қажеттіліктерін ескере отырып, Aspen HYSYS негізінде 

модельдеу жасалды. Модельдеудің нәтижесінде, кәдеге жарату қазандығын пайдаланып, 

станциядағы қазандықтардың орнын толық алмастыратындай 350 т/сағ бу шығару 

мүмкіндігі бар екендігін көрсетті. Екінші сұлбаны пайдалану арқылы сараптама нәтижесі 

262,42 МВт-қа дейін электр энергиясын өндіру мүмкіндігін берді. Сонымен қатар, 

экологиялық талдау жүргізгенде екі сұлба бойынша да парниктік газдардың көрсеткіштері 

бір – біріне жақын екендігін көрсетті. Қарастырылып отырған мәселелерді шешу 

мақсатында неғұрлым маңыздылығы жоғары технологияны пайдаланып, Қазақстандағы 

мұнай кен орындарында технологиялық, экологиялық және экономикалық талдаулар 

жүргізілді. Нәтижесінде бірінші нұсқа тиімді деп қорытынды жасауға болады. 

 

Түйінді сөздер. ЖЭС, ГТҚ, БТҚ, Aspen HYSYS, парниктік газдар, отын, электр 

энергия, энергетика, экология. 

 

Кіріспе. 

Жұмыстың өзектілігі. Еліміздің дамуындағы негізгі мәселелердің бірі-электр 

қуатын өсіріп, сонымен қатар электр энергиясын тиімді өндіріп, тұтынушыларды сапалы 

түрде қамтамасыз ету болып табылады. 

Энергия ресурстарын үнемдеу XXI ғасырдың маңызды міндеттерінің бірі, өйткені 

электр энергиясын тұтыну ‒ адамның өмір сүруі мен тұрмыстық жағдайына қажетті 

болып табылады. Бәсекеге қабілеттілікті, қаржылық тұрақтылықты арттыру, мемлекет 

экономикасының энергетикалық және экологиялық жағдайы, сондай-ақ халықтың өмір 

сүру деңгейі мен сапасының өсуі энергия үнемдеу әлеуетін және энергетикалық 

жаңғыртуды, технологиялық дамуды іске асырусыз мүмкін емес [1]. Бүгінде Қазақстанда 

әлемнің көптеген елдеріндегідей қоршаған ортаға парниктік газдар шығарындыларын 

азайту мәселесі тұр [1,2]. 

1.1 сурет - Әртүрлі салалардың жалпы атмосфералық ластануына үлесі (парниктік газдар 

шығарындыларын есепке алмағанда),% 

 

Энергия тиімділігін арттыру мақсатында энергетикалық саясатты дамытудың 

инновациялық шешімі ретінде мынадай негізгі бағыттары анықталу қажет: 

- экономиканың барлық секторларында энергия қарқындылығын төмендету; 

- оларды тұтыну құрылымындағы тапшы емес энергия ресурстарының үлесін 

ұлғайту; 

- энергиямен жабдықтаудың дәстүрлі және балама әдістеріне жаңа тиімді энергия 

технологияларын әзірлеу; 

- мұнай кен орындарында электр энергиясын алу жолдарын қарастыру.  

 2021 жылғы Париж келісімі, онда барлық назар болашақта шығыны аз 

технологияларды қалыптастыруға және декарбонизациялауға бағытталды [3]. Сондықтан 

электр энергиясының айтарлықтай төмен құнын және соның салдары ретінде 

жаңартылатын энергия көздерінің (ЖЭК) ұзақ өтелу мерзімін ескере отырып, дәстүрлі 

технологияларға  жаңа тәсілдердің арқасында оңтайландыру мәселелін шешу маңызды. 

Демек, жаңа көзқарастар энергетикалық кешен үшін органикалық шикізатты өндіру мен 

өңдеуге жаңа міндеттер мен жаңа тәсілдерді пайдалану мәселелерін шешуді алдыға 

мақсатқып қойды [4]. 

Осыған сәйкес, мұнай өндіру және мұнай өңдеу кәсіпорындарында 

пайдаланылатын ГТҚ қондырғылары жыл бойы және де жыл бойы үздіксіз 

пайдаланылатындықтан, оларды жетілдіру компанияның технологиялық- химиялық 

процестерге жұмсаған шығындарын ғана емес, табиғатқа тигізетін залалды да азайтуға 

мүмкіндік беретін өзекті міндет болып табылады. 

Мына зерттеу жұмысында [5] газтурбиналық қондырғылардың тиімділігін арттыру 

нұсқаларының бірі ретінде аралық салқындату жүйесін енгізуге талдау жасалған. Мұндай 

қондырғы өндірісті 20% -ға арттыруға мүмкіндік береді. Алайда, бұл технология 

Қазақстан климатының ерекшелігіне байланысты қолдануға болмайды, себебі қоршаған 

орта температурасының әсері және су көздері және жоғары температура түріндегі 

ерекшеліктер ескерілуі керек. Келесі жұмыста [6] сығылған ауаны сақтау жүйесімен 

аралас циклдің ГТҚ-ны пайдалануға зерттеу жүргізілді. Бұл шешім жұмыстың 

сенімділігін және қондырғының маневрлігін арттыруға мүмкіндік береді. Сонымен қатар, 

[7] жұмыста БТҚ есебін күн панельдерін пайдалана отырып, Aspen HYSYS бағдарламалық 

құралын пайдалану арқылы зерттеген. Аталған жұмыстардан және бұдан басқа да 

зерттеулерден көретініміз, талдаулар жүргізу үшін Aspen HYSYS [8] программасы өте 

тиімді және сенімді, шетелдік ғалымдардың зерттеу нәтижелері оң баға берген модельдеу 

әдісі  десек қателеспейміз. 

Жүргізілген әдеби шолу Қазақстан мұнай кен орындарының ерекшелігін ескере 

отырып, 20000 сағаттан астам жұмыс істейтін газ турбиналық қондырғылардың жұмысын 

ескеріп, жаңа тәсілдің маңызы бар екендігін көрсетеді. Көп мөлшерде су көздерінің 

аздығы және электр энергиясының арзан құнын да ұмытпағанымыз жөн. 

Сонымен қатар, модельдеу бағдарламаларын кеңінен қолдана отырып, жоғары 

дәлдіктегі есептеулерсіз орындалмайтын жобаның техникалық- экономикалық 

негіздемесін ескеру қажет. Бұл жұмыстың мақсаты Қазақстан Республикасында 

орналасқан қолданыстағы мұнай өндіруші компанияның ГТҚ математикалық моделін 

әзірлеу, қондырғыны технологиялық зерттеу деректері бойынша модельдің барабарлығын 

тексеру және оны жетілдіру бойынша ұсынымдар әзірлеу болды. Зерттеу барысында 

ұсынылған сұлбаларды техникалық, экологиялық және экономикалық көрсеткіштер 

тұрғысынан талдаулар жүргізу болды. Сонымен қатар, модельдеу бағдарламаларын 

кеңінен қолдана отырып, жоғары дәлдікпен жобаның техникалық-экономикалық  

негіздемелері жасалынды. 

 

Материалдар мен тәсілдер. 

Зерттелетін ГТЭС Қазақстан Республикасының мұнай кен орнында орналасқан 

және технологиялық жабдықтың жұмысы үшін қажетті электр энергиясын өндіруге 

арналған. Электр станциясының шығыс қуаты 110, 35 және 6  кВ кернеумен қамтамасыз 

етіледі. 

2017 жылы энергия тұтынудың жалпы талдауы көрсеткендей, кәсіпорын ішіндегі 

ГТҚ тұтынады: 

- жанғыш газ – 37.95%; 

-  дизель -0.29 %; 

- электр энергия – 2.40%. 
 

 
 

1.2 сурет - ЖЭС және ГТУ параметрлерінің қоршаған ауа температурасына тәуелділігі 

Мұнай өндіру және мұнай өңдеу қондырғыларын жүйелі талдау стратегиясы 

өндірістік объектілерді технологиялық жобалауды жетілдіру үшін белсенді 

пайдаланылады. Ғылыми әдіс ретінде ол күрделі міндеттерді шешу үшін сала аралық 

тәсілді пайдалануымен ерекшеленеді. Мақалада көрсетілген негізгі мәселе мұнай өндірісі 

мен жылу энергетикасының түйіскен жерінде болғандықтан, жүйелік талдау құралдарын 

пайдалану міндетті нақтылап қана қоймай, оны шешудің анағұрлым дұрыс жолдарын 

белгілеуге мүмкіндік береді. 

1.2 суретте зерттеу әдістемесі көрсетілген. Атап айтқанда, Aspen HYSYS 

үлгілерін жасау үшін отын шығыны, пайдаланылған газ температурасы, қоршаған орта 

температурасы, ГТҚ орташа қуаты және қазандық өндірісі туралы ағымдағы мәліметтер 

алынды. 
 

 
 

1.3 сурет - Зерттеу әдістемесі 

 

Әзірленген сұлбалар негізінде Aspen HYSYS бағдарламасында зерттелетін ГТҚ-

ның құрылымдық сұлбасы, сондай-ақ ГТЭС жаңғырту нұсқалары синтезделді. Базалық 

нұсқа 1.4 суретте, БТҚ нұсқасы 1.5 суретте, кәдеге жарату қазандығы нұсқасы 1.6 суретте 

көрсетілген. 

 

 
 

1.3 сурет - Aspen HYSYS синтезделген ГТҚ қарапайым циклінің сұлбасы 

Келесі 1.5 суретте Aspen HYSYS бағдарламасында бу турбиналық қондырғыны 

есептеп, модельдеудің нәтижесінде, кәдеге жарату қазандығын пайдаланып, станциядағы 

қазандықтардың орнын толық алмастыратындай бу шығару мүмкіндігі бар екендігі 

анықталды. 
 

 
 

1.5 сурет - БТҚ сұлбасы 

 

 
 

1.6 сурет - Кәдеге жарату қазандығының сұлбасы 

 

 Модельдеу келесі алгоритм бойынша есептелінді: 

₋ ағын күйінің кіріс параметрлері (температура, қысым, құрамы және шығыны) 

енгізілді; 

₋ шықтағыш пен турбинаның тиімділігі; 

₋ ε – ауа шығыны, QI және QL – ауа ағындарының мәндері;. 

₋ сұлбаны есептеу Aspen HYSYS [35] жүйесінде жүргізілді. 

Жану камерасынан шығатын газдардың есептелген температурасы нақты мәндермен 

салыстырылады. Егер олардың арасындағы ауытқулар рұқсат етілген қателіктен асып 

кетсе, онда қайталама ауа ағынын реттеу жүзеге асырылды. 1 кестеде негізгі параметрлер 

көрсетілген. 

1 кесте - Негізгі параметрлер 
 

Кіріс параметрлері Өлшем бірлігі Мәні 

ГТҚ сұлбасы бойынша 

Отын шығысы кг/с 3.15-4.1 

Отын температурасы ˚C 50 

Ауа температурасы ˚C -25-35 

Ауа қысымы кПа 101.325 

Ауа шығыны кг/с 129.5-163.4 

Ауа құрамы Массалық бөлігі N2-0.76, O2-0.24 

Отын құрамы Массалық бөлігі CH4-0.954, C2H6 – 0.0035, C3H8-0.0025, 

iC4H10 – 0.0016, CO2-0.0107, N2-0.0275 

ГТҚ+кәдеге жарату қазандығы сұлбасы бойынша 

Қазандыққа кірер судың 

мөлшері 

кг/с Пайдаланылған газдың температурасы мен 

шығынына байланысты болады 

Будың қысымы MПa 14 

Бу температурасы ˚C 400 

Қоректік су 

температурасы 

˚C 60 

БТҚ сұлбасы бойынша 

Қазандыққа кірер судың  

мөлшері 

кг/с Пайдаланылған газдың температурасы мен 

шығынына байланысты болады 

Будың қысымы MПa 11 

Бу температурасы ˚C 500 

Қоректік су 

температурасы 

˚C 60 

 

Нәтижелер. 

ГТҚ-ны зерттеу кезінде қоршаған ортаның әртүрлі температурасында 

қондырғының жұмысы бойынша есептік деректер алынды. Жалпы нәтижелер 4-ші кестеде 

берілген. Кестеден көріп тұрғандай, нақты деректер мен базалық модель арасындағы 

қателік жеке категориялар бойынша 8% -дан аспайды. 

 

2 кесте - Параметрлердің сипаттамасы 
 

Параметрлер Нәтижелер Қателік, % 

Gfg 3.3 0.0 

Gауа 130.9 0.0 

T0 25.0 0.0 

T1 - - 

Tg0 - - 

Tc 1104.0 1.8 

Tex 543.0 0.9 

Ηкомп - - 

ηT - - 

Wкомп - - 

WT - - 

Wгт 36310.0 0.5 

Ηгт 0.3 0.5 



ҚазККА Хабаршысы № 5 (128), 2023             ISSN 1609-1817 (Print)                          The Bulletin of KazATC 

Вестник КазАТК № 5 (128), 2023                     ISSN 2790-5802 (Online)           DOI 10.52167/1609-1817          

vestnik.alt.edu.kz 

 

391 

 
 

1.7 сурет - Электр энергиясын өндіру мен қоршаған орта температурасына қатынасы 

 

1.7 суретте аралас циклдегі электр энергиясын өндірудің тәуелділігі көрсетілген. 

Суреттен көріп отырғанымыздай, негізгі электр энергиясы төрт ГТҚ арқылы өндіріледі. 

−25 °C температура үшін төрт турбинаның қуаты турбокомпрессордағы сығу процесінің 

тиімділігінің артуына байланысты 190,08 МВт болады. Осы температурадағы бу 

турбинасы қуаты 72,34 МВт құрайды, бұл станцияның жалпы қуатының 27,5%-ына тең. 

Температура 15 °С-қа дейін көтерілгенде, газ турбиналарының қуаты 16,5% төмендейді 

және 158,7 МВт-қа тең. Дегенмен, бу турбиналары үшін қуат аздап, яғни 1,29% 

төмендейді. Бу өндіру үлесі  31% құрайды. 

 

 
 

1.8 сурет - БТҚ электр энергиясын өндіру мен қоршаған орта температурасының 

қатынасы 

1.8 суретте кәдеге жарату қазандығы мен бу турбинасын пайдалану арқылы электр 

энергиясын өндіру көрсетілген. Суреттен көрініп тұрғандай, −25 ° С температурада 

қоректендіру сорғысы ең аз мөлшерде электр энергиясын тұтынады. 

Жүргізілген зерттеулер қоршаған ортаның температурасына қарамастан, газ 

турбиналық қондырғының жану өнімдері бу қазандықтарын өшіруге мүмкіндік беретін 

технологиялық қажеттіліктер үшін бу өндірісінің жеткілікті деңгейін қамтамасыз ететінін 

көрсетеді. Сонымен қатар, Осы талдаулар қоршаған орта температурасы кезінде 

өндірілген электр энергиясының кВт отын шығыны 297,48 г/кВт·сағ, қарапайым ГТҚ 

сұлбасы бойынша - 294,6 г/кВт·сағ, ал аралас цикл жағдайында - 213,4 г /кВт·сағ құрайды. 

Бұл ретте температураның жоғарылауымен отын шығы- нының артуы 2–6% құрайды. 

Аралас циклде температураның 25°С-тан 40°C-қа дейін жоғарылауы электр желдеткішінің 

шығынының артуына байланысты ағын жылдамдығының 7%-ға артуына әкеледі. Бу 

қазандықтарының тиімділігін есептеу орташа мәннің 91-ден 93%-ға дейін өзгеретінін 

көрсетеді. Қазандықтарды өшіру мүмкіндігін талдау үшін орташа айлық өнімділік мәндері 

және орташа жылдық мәндер есептелді. Талдау көрсеткендей, бір бу қазандығы сағатына 

орта есеппен 58405 тонна бу шығарады, ал газ турбинасы мен кәдеге жарату 

қазандығымен біріктірілген цикл сағатына 338686 тоннаға дейін бу шығара алады. 

Осылайша, кәдеге жарату қазандығы бар тізбекті қолдана отырып, барлық қазандықтарды 

ажыратып, буды тек кәдеге жарату қазандығынан пайдалануға болатынын көруге болады. 

Сонымен қатар, парниктік газдар мен экономикалық есептеулердің нәтижесінде барлық 

қазандықтардың жұмысының тоқтағанын білуге болады. 

 

Талқылау. 

Қазақстанның мұнай кен орнындағы газ турбиналы электр станциясының 

тиімділігін арттыру мүмкіндігін талдау жаңа кәсіпорында объектіні салу елеулі 

қиындықтар туғызатынын көрсетеді. Технологиялық буды алу мүмкіндігін талдау кәдеге 

жарату қазандығын орнату және бу шығару кезінде газ турбиналық қондырғылар қажет 

болғаннан әлдеқайда көп бу шығара алатынын көрсетеді. 

Аралас цикл қоршаған орта температурасына байланысты 193,97–262,42 МВт-қа 

жетуі мүмкін, ал БТҚ өндіретін электр энергиясының үлесі қоршаған орта 

температурасына байланысты 28–31% құрайды. Аралас циклді қолдану өндірістік 

қажеттіліктерді, сондай-ақ Батыс Қазақстан облысына жеткізудің артығымен толық 

қамтамасыз етуге мүмкіндік береді. Қазіргі таңда әсіресе осы облыста энергия 

жетіспеушілігі 2017 жылы 70 МВт болса, 2020 жылы 150 МВт-қа жеткен. Сондықтан 

орындалып отырған талдау жұмыстары өте маңызды болмақ. 

Экономикалық есептеу үшін орташа жылдық температура қабылданды. Күрделі 

салымдарды есептеу үшін бу мен кәдеге жарату қазандығының құны қабылданды. Негізгі 

деректер 3 кестеде келтірілген. Сонымен қатар, ГТҚ алаңындағы негізгі құбырлар 

есептелді. Газдың құны Қазақстанның батыс өңіріндегі газдың орташа құнынан 

анықталды. Құрылыс жұмыстарының сомасы құбырлар мен негізгі жабдықтар құнының 

10% - на тең деп қабылданды. Техникалық есептеуге сүйене отырып, кәдеге жарату 

қазандығының қуаты 247 МВт, ал БТҚ цикліндегі кәдеге жарату қазандығы 222 МВт 

болды. Бу турбинасының орташа қуаты 65,4 МВт құрайды. Тиісінше, аударым 

коэффициенттерін қолдана отырып, құбырлардың құнын ескере отырып, күрделі  

салымдар алынды. 

3 кесте - Экономикалық есептеу 
 

Параметрлер Өлшем бірлігі Құны 

Газдың құны АҚШ долл./1000 м3 46.51 

Электр энергиясының құны АҚШ долл./кВт 0.05 

Метрлеп өлшеу бойынша құбыр құны АҚШ долл./м 119.66 

Бу турбинасының құны АҚШ долл./кВт 905.00 

Кәдеге жарату қазандығының құны АҚШ долл./кВт 400.00 

Басқа жұмыстар (барлық шығынның 

пайызбен берілген құны ) 

% 10 

 

Әдебиетік шолудан көргеніміздей, белгілі бір жағдайларда жұмыс істейтін газ 

турбиналы электр станциялары мен аралас циклді газ турбиналарының (АГТҚ) 

сипаттамаларын, соның ішінде су көздерінің жоқтығын, электр энергиясының төмен 

шығындарын және жоғары температураны ескеретін сұлбаларды әзірлеу қажеттілігі атап 

өтілді. Осы зерттеуде жүргізілген талдау Қазақстанның бірегей жағдайында қарапайым 

газ турбиналық циклінен анағұрлым жетілдірілген және тиімді циклдерге көшу бойынша 

тиімдірек ұсыныстар әзірлеуге мүмкіндік береді. 
 

Қорытынды. 

Жүргізілген зерттеулер мен талдаулардан шығатын негізгі қорытынды жылумен 

және электр энергиясымен қамтамасыз ету үшін оңтайлы бағдарламалық негізде 

талдаулар жүргізіліп, төмендегідей шешімдер әзірленді. 

Біріншіден, Қазақстан мұнай кен орнында жұмыс жағдайларын есеріп, кәдеге 

жарату қазандығы мен бу турбинасын пайдалану арқылы электр энергиясын өндірудің 

жаңа модельдері тұрғызылды. 

Екіншіден, талдаулар нәтижесінде электр энергиясын өндіру мен қоршаған орта 

температурасына қатынасы алынды. 

Үшіншіден, қазандықтарды өшіру мүмкіндігін талдау үшін орташа айлық өнімділік 

мәндері және орташа жылдық мәндер есептелді. 

Төртіншіден экономикалық, экологиялық есептеулер жүргізілді. 

 

Жұмыс Қазақстан Республикасы ҒЖБМ Мемлекеттік ғылым комитетінің 

қолданбалы зерттеулері шеңберінде жүзеге асырылды (тақырып AP19680488 - Қазақстан 

жағдайында ЖЭК пайдалануды ескере отырып, жылумен жабдықтаудың 

құрамдастырылған жүйелерінің тиімділігін зерттеу және оңтайлы сұлбалық шешімдерін 

әзірлеу; жетекшісі: Умышев Д.Р.). 

Эксперименттік зерттеулердің нәтижелері мұнай кен орындарында электр 

энергиясын өндіру мүмкіндіктерін растайды. 

CONDUCTING TECHNICAL AND ECONOMIC ANALYSIS WITHIN THE 

FRAMEWORK OF MODERNIZATION OF A GAS TURBINE POWER PLANT 

 

Abstract. In energy, TPP is currently the most common. They account for about 75% of 

the electricity produced on the planet , and about 85% of the electricity produced in Kazakhstan. 

In connection with the shortage of power in the energy system, as well as for the use of fuel in 

the country's oil fields in order to reduce the negative impact on the environment in the use of 

fuel, the article discusses ways to increase the energy efficiency of a simple gas turbine power 

plant (hereinafter referred to as GTPP) operating at an oil field. Replacement of power plants 

with low technical and economic indicators by the proposed methods is an important direction in 

the technical development of heat power industry. We will consider two schemes for increasing 

efficiency: the first is the use of a utilization boiler to generate steam for technological needs, 

and the second is the production of electricity using a utilization boiler and a steam turbine. 

Taking into account the needs of the existing GTPP, a simulation was developed on the basis of 

Aspen HYSYS. As a result of the simulation, it was shown that using a disposal boiler, it was 

possible to produce 350 t/h of steam, which would completely replace the boilers at the station. 

Using the second scheme, the results of the examination made it possible to generate up to 

262.42 MW of electricity. In addition, the environmental analysis showed that the indicators of 

greenhouse gases in both schemes are close to each other. In order to solve the problems under 

consideration, technological, environmental and economic analysis of oil fields in Kazakhstan 

was carried out using the most important technology. As a result, we can conclude that the first 

option is more effective. 

 

Keywords. TPP, GTF, WTF, Aspen HYSYS, greenhouse gases, fuel, electricity, energy, 

ecology. 

ПРОВЕДЕНИЕ ТЕХНИКО-ЭКОНОМИЧЕСКОГО АНАЛИЗА В РАМКАХ 

МОДЕРНИЗАЦИИ ГАЗОТУРБИННОЙ ЭЛЕКТРОСТАНЦИИ 

 

Аннотация. В энергетике в настоящее время наиболее распространены ТЭС. На их 

долю приходится около 75% электроэнергии , производимой на земном шаре, и около 

85% электроэнергии, производимой в Казахстане. В связи с дефицитом мощности в 

энергосистеме, а также с целью снижения негативного воздействия на экологию при 

использовании топлива для использования топлива на нефтяных месторождениях страны 

в статье рассмотрены пути повышения энергоэффективности простой газотурбинной 

электростанции (далее ГТЭС), работающей на нефтяном месторождении. Технико-

экономические показатели электростанций низкие, замена предлагаемыми способами-

важное направление технического развития теплоэнергетики. Рассмотрим две схемы 

повышения эффективности: первая – использование утилизационного котла для выпуска 

пара для технологических нужд, а вторая - производство электроэнергии с 

использованием утилизационного котла и паровой турбины. Разработано моделирование 

на основе Aspen HYSYS с учетом потребностей действующих ГТЭС. В результате 

моделирования было показано, что использование котла-утилизатора позволяет 

производить 350 т/ч пара, чтобы полностью заменить котлы на станции. Результаты 

экспертизы с использованием второй схемы позволили выработать до 262,42 МВт 

электроэнергии. Кроме того, проведенный экологический анализ показал, что показатели 

парниковых газов по обеим схемам близки друг к другу. В целях решения 

рассматриваемых вопросов проведен технологический, экологический и экономический 

анализ нефтяных месторождений Казахстана с использованием наиболее важных 

технологий. В результате можно сделать вывод, что первый вариант эффективен. 

 

Ключевые слова. ТЭС, ГТУ, ПГУ, Aspen HYSYS, парниковые газы, топливо, 

электроэнергия, энергетика, экология. 

